
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐃᓚᒍᑖ 1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ 

ᐋᖓᔮᕐᓇᖅᑐᑦ  

ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ 

 

ᐱᔾᔪᑖ 

1. ᓄᓇᕗᒻᒥ ᒐᕙᒪᒃᑯᑦ ᑐᓂᓯᒪᑦᑎᐊᖅᑐᑦ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 

ᐃᖅᑲᓇᐃᔭᖅᑎᖁᑎᖏᓐᓄᑦ, ᐊᒻᒪᑦᑕᐅᖅ ᐱᔪᓐᓇᑦᑎᐊᕐᓗᑎᒃ ᐃᖅᑲᓇᐃᔭᕆᐊᒃᓴᖅ. ᓄᓇᕗᑦ ᒐᕙᒪᖏᓐᓄᑦ 

ᐱᓕᕆᐊᖑᔭᕆᐊᓕᒃ ᑲᒪᒋᔭᖃᕐᓗᑎᒃ ᐅᔾᔨᖅᓱᑦᑎᐊᕐᓗᑎᒃ ᐊᒻᒪ ᐋᖅᑭᑦᑎᐊᖅᓯᒪᔪᒥᑦ ᐃᖅᑲᓇᐃᔭᕐᕕᖃᕐᓗᑎᒃ 

ᐅᔾᔨᕈᓱᑦᑎᐊᕐᓗᑎᒃ ᐃᒻᒥᑰᖅᑐᑦ ᑲᒪᒋᔭᐅᑦᑎᐊᓂᖏᑦ ᐃᓅᓕᓴᖅᑕᐅᕙᒡᓗᑎᒃ ᐃᒃᓯᓐᓇᖅᑕᐅᓯᒪᖏᓪᓗᑎᒃ. 

ᐃᖅᑲᓇᐃᔭᖅᑎ ᓱᓐᓂᖅᓯᒪᒃᐸᑦ ᖃᓄᐃᑦᑐᑐᐃᓐᓇᕐᒧᑦ ᐊᖓᔮᕐᓇᖅᑐᓄᑦ/ᐃᓅᓕᓴᐅᑎᓄᑦ  ᐊᒃᑐᐃᓂᖃᖅᑐᓄᑦ 

ᑎᒥᖓᓄᑦ ᐱᓕᕆᐊᖏᓐᓅᖓᔪᓄᑦ ᐅᓗᕆᐊᓇᖅᑐᐃᓐᓇᕆᐊᖃᕐᓂᖓᓄᑦ ᐋᓐᓂᐊᓕᕈᑎᒋᔪᓐᓇᖅᑕᖏᓐᓄᑦ ᐊᒻᒪ 

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓚᒋᓗᒋᑦ ᐊᓯᒥᓂᒃᑕᐅᑦ ᐋᓐᓂᐊᑕᐃᓕᒪᑎᑦᑎᔭᕆᐊᖃᕐᒪᑦ ᐊᑦᑕᕐᓇᖏᑦᑐᒦᑎᑦᑎᓗᓂᓗ.  

2. ᓄᓇᕗᑦ ᒐᕙᒪᖓ ᖃᐅᔨᒪᒻᒪᑕ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᖅ ᐋᓐᓂᐊᒨᖓᓂᖓᓄᑦ ᐱᓕᕆᔨᒻᒪᕆᓐᓄᑦ 

ᐊᒻᒪᓗ/ᐅᕝᕙᓗᓃᑦ ᐱᔪᓐᓇᐅᑎᓕᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᐅᔪᓐᓇᕐᓗᓂ. ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑕᐅᕕᔅᓴᖃᖅᑎᑦᑎᔪᑦ ᑕᒪᒃᑯᓂᖓ ᐊᖓᔮᕐᓇᖅᑐᒥᑦ ᐊᑐᕐᓂᓪᓗᖃᑦᑕᖅᑐᓂᑦ ᐃᓄᑐᐃᓐᓇᕐᓄᑦ 

ᑐᓴᖅᑕᐅᔭᕆᐊᖃᓐᖏᑦᑐᒃᑯᑦ ᖃᐅᔨᓴᖅᑕᐅᑎᑦᑎᓂᕐᒥᑦ, ᐃᓅᓯᓕᕆᓂᕐᒥᑦ ᐃᑲᔪᖅᑕᐅᓂᒃᑯᑦ, ᐃᑲᔪᖅᑕᐅᑎᑦᑎᓂᕐᒥᑦ 

ᐊᒻᒪ ᑲᒪᒋᔭᐅᓯᒪᓕᖅᑎᓪᓗᒋᑦ ᑭᖑᕐᖓᒍᑦ ᐃᑲᔪᖅᑕᐅᕕᖃᖅᑎᑦᑎᓂᕐᒥᑦ. ᐃᖅᑲᓇᐃᔭᖅᑏᑦ ᐋᖓᔮᕐᓇᖅᑐᓂᑦ 

ᐊᑐᕐᓂᓗᖃᑦᑕᖅᑐᑦ ᐃᑲᔪᖅᑕᐅᕕᔅᓴᕆᔪᓐᓇᖅᑕᒥᓐᓂᒃ ᕿᓂᖁᔭᐅᕗᑦ. ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᖅ 

ᐊᒃᑐᓯᓲᖅ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓᓄᑦ ᐱᓕᕆᓂᖓᓄᑦ, ᐃᖅᑲᓇᐃᔭᖅᑎᐅᑉ ᐃᓱᒪᓕᐅᕐᓂᕆᔭᖓ 

ᐃᑲᔪᖅᑕᐅᔪᒪᓗᓂ ᐃᖢᐊᖅᓴᖅᑕᐅᓂᕐᒧᑦ/ᐃᑲᔪᖅᑕᐅᓂᕐᒧᑦ ᐊᒃᑐᐊᓂᖃᕋᔭᖏᑦᑐᖅ ᐃᖅᑲᓇᐃᔮᖓᓄᑦ 

ᐊᑦᑕᕐᓇᖅᑐᒦᑎᑦᑕᐃᓕᓂᕐᒧᑦ. 

ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᑦ 

3. ᐅᓇ ᑎᓕᐅᕆᔾᔪᑎ ᑐᑭᒧᐊᒃᑕᐅᕗᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᑦᑕ ᑐᙵᕕᖏᓐᓂᑦ: 

 ᐃᓅᖃᑎᒌᑦᑎᐊᕐᓂᖅ: ᐃᒃᐱᒍᓱᑦᑎᐊᕐᓗᓂ ᐊᓯᒥᓂᒃ, ᐱᖃᑎᖃᑦᑎᐊᕐᓂᕐᒥᒡᓗ ᐃᒃᐱᒍᓱᑦᑎᐊᕐᓂᖅ ᐊᓯᒥᓂᒃ − 

ᓄᓇᕗᑦ ᒐᕙᒪᖓ ᐃᑲᔪᖅᑐᐃᔪᑦ ᐃᖅᑲᓇᐃᔭᖅᑎᓂᑦ ᐊᒃᓱᕉᓴᒃᑐᓂᑦ ᐋᖓᔮᕐᓇᖅᑐᓄᑦ ᐊᑐᕐᓂᓗᓐᓂᕐᒧᑦ; 

 ᑐᙵᓇᕐᓂᖅ: ᖁᕕᐊᓱᐊᑦᑎᐊᕐᓗᓂ ᒪᑐᐃᖓᑦᑎᐊᕐᓗᓂᓗ,  ᑐᙵᓇᕐᓗᓂ ᐃᓚᒋᓕᐅᔾᔨᓯᒪᑦᑎᐊᕐᓗᓂ −  

ᐃᑲᔪᕈᓐᓇᕐᓂᕐᒥᓂ ᐊᑐᐃᓐᓇᐅᑎᑦᑎᓗᓂ ᐃᖅᑲᓇᐃᔭᖅᑎᓄᑦ ᐊᑐᓲᓄ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒥᑦ 

ᐃᒃᐱᒋᑦᑎᐊᕐᓗᒍ ᐃᖅᑲᓇᐃᔭᖅᑎ ᐃᑲᔪᖅᑕᐅᔪᒪᓂᖓᓄᑦ ᐃᖢᐊᖅᓴᖅᑕᐅᓂᕐᒧ/ᐃᑲᔪᖅᑕᐅᓂᕐᒧᑦ 

ᐱᔪᓐᓃᕋᓱᐊᕐᓂᖓᓂᑦ; ᐊᒻᒪᓗ  

 ᐱᔨᑦᑎᕐᓂᖅ: ᐱᔨᑦᑎᕋᕐᓗᓂ ᐊᑐᐃᓐᓇᐅᑎᑦᑎᓗᓂᓗ ᐃᓚᒌᓄᑦ ᐊᒻᒪᓗ/ᐅᕝᕙᓗᓃᑦ ᓄᓇᓕᓕᒫᓄᑦ − ᑖᓐᓇ 

ᑎᓕᓯᔾᔪᑕᐅᔪᖅ ᐊᑐᐃᓐᓇᐅᑎᑦᑎᔪᖅ ᑐᓴᐅᒪᔾᔪᑎᓂᑦ ᐊᒻᒪ ᐊᑐᖅᑕᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᓕᒫᓄᑦ  

ᐅᔾᔨᕆᑦᑎᐊᕐᓗᒋᑦ ᑐᑭᓯᓯᒪᒐᓗᐊᕐᒪᖔᑕ ᓂᕆᐅᒋᔭᐅᔪᓂᑦ ᐱᔾᔪᑎᒋᓪᓗᒍ ᐊᑐᕐᓂᖅ ᖃᓄᐃᖅᑐᑐᐃᓐᓇᕐᓂᑦ 

ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ ᓄᓇᕗᑦ ᒐᕙᒪᖓᓄ ᐃᖅᑲᓇᐃᔭᕐᓗᓂ. ᑖᓐᓇ ᐃᑲᔪᖅᓱᐃᔪᖅ 

ᐃᖅᑲᓇᐃᔭᖅᑎᓂᑦ ᐅᔾᔨᕈᓱᑦᑎᐊᕐᓂᕐᒥᑦ ᑲᔪᓯᖁᓪᓗᒋᑦ ᐱᓕᕆᐊᒥᓂᒃ ᐱᓕᕆᑦᑎᐊᕐᓂᖏᑦ ᐊᒻᒪᓗ 

ᑲᒪᒋᔭᕆᐊᖃᖅᑕᒥᓂᒃ ᐊᑐᐃᓐᓇᐅᑎᑦᑎᓗᑎᒃ ᐱᓕᕆᐊᒃᓴᓂᑦ ᐊᒻᒪᓗ ᐱᔨᑦᑎᕋᐅᑎᓂᒃ ᓄᓇᕗᒻᒥᐅᓄᑦ 

ᐊᑦᑕᕐᓇᖏᑦᑎᐊᕐᓗᓂ   

ᑐᕌᖓᓂᖓ 

4. ᐅᓇ ᑎᓕᐅᕆᔾᒧᑎᒃ ᑐᕌᖓᔪᖅ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑭᒃᑯᓕᒫᓄᓪᓗ 

ᑎᒥᖁᑎᓕᒫᖏᓐᓄᓪᓗ. ᐅᓇ ᑎᓕᐅᕆᓂᕐᒧᑦ ᐊᑑᑎᖃᕐᒥᔪᖅ ᓇᓕᐊᓄᑐᐃᓐᓇᖅ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑖᑎᑕᐅᓯᒪᔪᓄᑦ ᐃᖅᑲᓇᐃᔮᓕᓐᓄᑦ ᓄᓇᕗᑦ ᒐᕙᒪᖓᓄᑦ.   

ᐋᖓᔮᕐᓇᖅᑐᑦ  

  
 

ᓯᑎᐱᕆ, 6, 2018 24 ᐅᑯᓇᙵᑦ  

 

 

ᑐᑭᖏᑦ 

5. ᐃᓂᖃᖅᑎᑕᐅᑲᐃᓐᓇᕐᓂᖅ ᑐᑭᖃᖅᐳᖅ ᐱᒋᐊᖅᑎᑦᑎᓂᕐᒥᑦ ᕿᓚᒥᐅᒐᓗᐊᖅ ᐃᓂᖃᖅᑎᑕᐅᑲᐃᓐᓇᕐᓂᖅ, 

ᐊᑯᓂ ᐅᕝᕙᓗᓃᑦ ᐃᖅᑲᓇᐃᔭᖅᑎᐅᑉ ᐊᑐᐃᓐᓇᕐᓂᐊᕐᓗᓂᐅᑦ ᐃᖅᑲᓇᐃᔮᒥᓂᒃ ᐱᓕᕆᑎᓪᓗᒍ ᐅᕝᕙᓗᓃᑦ 

ᐃᖅᑲᓇᐃᔮᓕᒪᒥᓂᒃ ᑲᒪᒋᔭᖃᕐᓗᓂ. 

6. ᐃᒥᐊᓗᒃ ᑐᑭᖃᖅᐳᖅ ᖃᓄᐃᑦᑐᑐᐃᓐᓇᖅ ᐃᒥᐊᓘᑉ, ᐃᒥᐊᓗᒻᒥᑦ ᐃᓚᖃᕐᓂᖅᓴᐃᑦ, ᕙᐃᓂᒦᖓᖅᑐᑦ, 

ᐃᒍᓇᖅᓯᐊᖑᓲᑦ, ᐸᓚᐅᒐᒃᓴᔭᓃᖓᖅᑐᑦ ᐅᕝᕙᓗᓃᑦ ᐊᓯᖏᑦ ᐃᒥᐊᓗᓃᖓᖅᑐᑦ ᐅᕝᕙᓗᓃᑦ ᐊᒥᕐᓂᖔᖅᑐᑦ, 

ᐃᓚᓯᒪᔪᓪᓗ, ᐃᒥᐊᓘᑉ ᐃᓚᖓ, ᐃᒥᐊᓗᒃ ᐃᒥᐊᓗᒻᒥᑦ ᐃᓚᖃᕐᓂᖅᓴᖅ, ᕙᐃᓂᓃᖓᖅᑐᑦ, ᐃᒍᓇᖅᑎᓯᒪᔪᑦ, 

ᐸᓚᐅᒑᒃᓴᔭᓃᖓᖅᑐᑦ ᐅᕝᕙᓗᓃᑦ ᐃᒥᐊᓗᓕᐊᖑᓲᓂᑦ, ᐱᐊ ᐊᒻᒪ ᕙᐃᓂ. 

7. ᓱᕐᕋᖕᓇᖅᑐᒥᒃ ᐱᔾᔪᑎᓖᑦ ᑖᒃᑯᓄᖓ ᑎᓕᓯᔾᔪᑎᓄᑦ ᑕᒪᐃᓐᓄᑦ ᑐᕌᖓᕗᑦ ᓱᕐᕋᖕᓇᖅᑐᖅ ᐃᕕᒃ, ᓱᕐᕋᖕᓇᖅᑐᖅ 

ᐅᕝᕙᓘᓐᓃᑦ ᐃᓚᐅᖅᓯᒪᔪᖅ ᓱᕐᕋᖕᓇᖅᑐᒧᑦ ᖃᓄᑐᐃᓐᓇᕐᓘᓐᓃᑦ ᓱᕐᕋᖕᓇᖅᑐᖅ ᐊᔾᔨᐸᓗᒋᔭᐅᑐᐊᖅᐸᑦ 

ᓱᕐᕋᖕᓇᖅᑐᒦᑉᐸᒌᖅᑐᑦ ᐃᓚᐅᖅᓯᒪᔪᒧᑦ.  ᖃᓄᑐᐃᓐᓇᖅ ᑐᑭᓯᒋᐊᖃᒃᑲᓐᓂᕈᔅᓯ ᑐᕌᖓᔪᓄᑦ ᓇᖕᒥᓂᕆᔭᐅᔪᓄᑦ 

ᒪᓕᒐᖅᑎᒍᑦ ᓇᓗᓇᐃᕈᑕᐅᓯᒪᔪᓄᑦ ᓱᕐᕋᖕᓇᖅᑐᒧᑦ ᖃᐅᔨᒋᐊᕈᓐᓇᖅᐳᓯ ᓱᕐᕋᖕᓇᖅᑐᒧᑦ ᐱᖁᔭᕐᒧᑦ.    

8. ᓱᕐᕋᖕᓇᖅᑐᒧᑦ ᐃᓚᒃᓴᖏᑦ ᒪᑯᐊᖑᔪᓐᓇᖅᐳᑦ ᑭᓯᐊᓂ ᑭᒡᓕᖃᙱᑦᑐᑦ ᐅᑯᓄᖓ ᖄᒃᓴᑦ, ᐴᒃᓴᑦ, ᓱᐴᖅᑑᑎᑦ, 

ᐃᒪᓖᑦ ᓱᐴᖅᑑᑎᑦ, ᓱᐴᖅᑑᑦ ᐃᒪᓕᒃ ᐊᒻᒪ ᑎᖕᒥᑳᓲᑦ ᐊᑐᖅᑕᐅᓲᑦ ᓱᕐᕋᖕᓇᖅᑐᖅᑐᓄᑦ ᐅᕝᕙᓘᓐᓃᑦ ᐱᔾᔪᑕᐅᓲᑦ 

ᐊᑐᖅᑕᐅᓲᖑᓪᓗᑎᒃ ᓱᕐᕋᖕᓇᖅᑐᓕᕆᔾᔪᑎᒋᓪᓗᒋᑦ ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ ᑎᓕᓯᔾᔪᑎᑦ, ᓱᕐᕋᖕᓇᖅᑐᕐᒥᒃ 

ᑎᐹᕿᔅᓲᔭᓲᓄᑦ.    

9. ᑕᒎᓯᖅ ᑖᓐᓇ "ᐊᖓᔮᕐᓇᖅᑐᑦ" ᐃᓚᖃᖅᑐᖅ ᐱᔭᐅᖃᑦᑕᖅᑐᓂᑦ ᓂᕆᔭᐅᖃᑦᑕᖅᑐᓂᑦ, ᐄᖅᑲᖅᑕᐅᔪᓂᑦ, 

ᓱᐴᖅᑐᑕᐅᖃᑦᑕᖅᑐᓂᓪᓗ ᐊᒻᒪᓘᓐᓃᑦ ᖃᓄᑐᐃᓐᓇᖅ ᑕᑯᔅᓴᐅᑎᑦᑎᔪᖅ ᐃᒫᒃ ᐃᖅᑲᓇᑲᐃᔭᖅᑎᐅᑉ 

ᐱᔪᓐᓇᕐᓂᕆᔭᖓᓐᓂᑦ ᐱᓕᕆᐊᔅᓴᖏᓐᓂᑦ ᐊᑦᑕᕐᓇᖏᑦᑐᒥᑦ ᐊᒻᒪ ᑲᒪᔪᓐᓇᖅᓯᒪᑦᑎᐊᕐᓂᕐᒥ. ᐊᖓᔮᕐᓇᖅᑐᑦ 

ᐃᓚᖃᖅᑐᖅ ᑭᓯᐊᓂ ᑖᒃᑯᓄᖓᑑᖏᑦᑐᑦ, ᐃᒥᐊᓗᒃ, ᓱᕐᕋᓇᖅᑐᖅ, ᐊᖓᔮᓕᕐᓇᖅᑐᑦ ᐅᐃᕆᓯᒪᓇᖅᑐᑦ, 

ᖃᓄᐃᑦᑐᑐᐃᓐᓇᐃᑦ ᐃᔭᒐᐃᑦ ᐃᓅᓕᓴᐅᑏᑦ ᐅᕙᓗ ᐃᓅᑉ ᐃᓱᒪᖓᑕ ᖃᓄᐃᓕᖓᓂᖓᓂᑦ 

ᐊᓯᕈᐃᓯᒪᔪᓐᓇᖅᑐᑦ ᐊᖓᔮᓕᖅᓯᒪᔾᔪᑕᐅᔪᓐᓇᖅᑐᑦ, ᐱᔭᐅᓯᒪᑎᓪᓗᒋᑦ ᐊᓯᔾᔨᖅᓯᒪᑎᑦᑎᔪᓐᓇᓪᓚᕆᑦᑐᑦ ᐃᓅᑉ 

ᐃᓱᒪᐅᓯᖓᓐᓂᑦ, ᐃᑉᐱᓐᓂᐊᓂᖓᓐᓂᑦ ᐊᒻᒪ ᐱᓂᐊᕐᓂᖓᓐᓂᑦ.  

10. ᐃᖃᐃᓕᓴᕐᓂᖅ ᐱᓕᕆᐊᕆᓗᖑ/ᐃᖅᑲᓇᐃᔮᕆᓗᒍ ᐱᔾᔪᑎᖓ ᑖᑦᓱᒪ ᑎᓕᓯᔾᔪᑕᐅᔪᖅ ᑐᕿᖃᖅᐳᖅ 

ᐊᑦᑕᕐᓇᖏᓪᓗᓂ ᐊᒻᒪ ᐊᖏᖅᑕᐅᓗᑎᒃ ᐱᓕᕆᐊᕆᔭᐅᓗᓂ ᐊᒻᒪ ᑲᒪᒋᔭᕆᐊᖃᖅᑕᖏᑦ ᐃᓱᓕᕝᕕᖃᕐᓇᑎᒃ 

ᐱᔾᔪᑎᒋᓪᓗᒍ ᐊᑐᕐᓂᕐᒧᑦ ᐅᕝᕙᓗᓃᑦ ᐊᒃᑐᖅᑕᐅᓯᒪᓂᕐᒧᑦ ᐃᒥᐊᓗᒻᒧᑦ, ᓱᕐᕋᖕᓇᖅᑐᒧᑦ ᐅᕝᕙᓗᓃᑦ ᐊᓯᖏᑦ 

ᐊᖓᔮᕐᓇᖅᑐᑦ/ᐃᓅᓕᓴᐅᑏᑦ.  

11. ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔭᕐᕖᑦ ᑎᑎᕋᕐᕕᒋᔭᐅᔪᓕᒫᑦ, ᐃᒡᓗᕐᔪᐊᑦ ᐊᒻᒪ ᐊᕙᑎᖏᑦ ᐃᖅᑲᓇᐃᔭᖅᑎᒧᑦ 

ᓇᔪᖅᑕᐅᔪᑦ ᐃᖅᑲᓇᐃᔭᕐᕕᐅᓂᐊᖅᑐᓪᓘᓐᓃᑦ ᑭᒡᒐᑐᕐᓗᒋᑦ ᓄᓇᕗᑦ ᒐᕙᒪᒃᑯᑦ. ᑖᓐᓇ ᐃᓚᖃᖅᐳᖅ, ᑭᓯᐊᓂ 

ᑭᒡᓕᖃᙱᑦᑐᖅ ᐅᑯᓄᖓ, ᐃᖅᑲᓇᐃᔭᕐᕕᐅᒐᔪᒃᑐᓄᑦ, ᐃᓄᒃᑯᕖᑦ ᓂᕈᑐᔪᑦ, ᐃᓕᓐᓂᐊᕐᕕᐊᕈᓰᑦ, ᑲᑎᒪᕝᕖᑦ, 

ᐃᖅᑲᓇᐃᔭᖅᑎᓄᑦ ᑎᑎᕋᕐᕕᒋᔭᐅᔪᑦ, ᖁᒻᒧᒃᑕᐅᑏᑦ, ᓱᓪᓗᑯᑖᑦ, ᐋᓐᓂᐊᕖᑦ, ᓂᕆᔭᖅᑐᕐᕖᑦ, ᐃᖅᑲᓇᐃᔭᖅᑎᓄᑦ 

ᓴᓚᐅᓱᒡᕖᑦ, ᒪᔪᕋᐅᑏᑦ, ᐊᓇᕐᕖᑦ, ᓄᓇᕗᑦ ᒐᕙᒪᒃᑯᓐᓄᑦ ᓇᖕᒥᓂᕆᔭᐅᔪᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᑦ 

ᓄᓇᓯᐅᑏᑦ, ᐱᖁᑎᒃᑯᕖᑦ ᐊᒻᒪ ᓯᕐᓗᐊᑦ ᐊᓯᓕᒫᖏᓪᓗ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ.  

12. ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᒪᔨᐅᔪᖅ ᓘᒃᑖᖅ, ᐃᖃᐃᓕᓴᖅᑐᓕᕆᔨ, ᐱᓕᒻᒪᒃᓴᐃᔨ ᐃᖃᐃᓕᓴᖅᑎᑦᑎᔨ 

ᐅᕝᕙᓗᓃᑦ ᓇᓕᐊᑐᐃᓐᓇ ᐊᔪᖏᔾᔪᑎᓕᒃ ᐋᓂᐊᖃᕐᓇᖏᑦᑐᓕᕆᔨᒻᒪᕆᒃ.   

13. ᓱᓐᓂᐅᒪᔪᖅ ᐅᕝᕙᓗᓃᑦ ᐃᒥᐊᓗᒃᓯᒪᔪᑦ ᑐᑭᖃᖅᐳᖅ ᐊᑦᑕᕐᓇᖅᑐᒦᑐᖅ, ᐊᔪᖏᓪᓗᓂ ᐊᒻᒪ ᑲᔪᓯᑦᑎᐊᕐᓗᓂ 

ᑲᔪᓯᑎᓪᓗᒋᑦ ᐱᓕᕆᐊᕆᔭᕆᐊᖃᖅᑐᑦ ᑲᒪᒋᔭᕆᐊᖃᖅᑐᓪᓗ ᐱᔾᔪᑎᒋᓪᓗᒍ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᖅ, 

ᑭᖑᓂᖓᒍᑦ ᐊᒃᑐᐃᓂᕆᔭᖓ ᐊᖓᔮᕐᓇᖅᑐᒧᑦ/ᐃᓅᓕᓴᐅᑎᒧᑦ ᐅᕝᕙᓗᓃᑦ ᓱᓐᓂᖅᓯᒪᒍᓂ ᐃᒥᐊᓗᒻᒧᑦ, 

ᓱᕐᕋᖕᓇᖅᑐᒧᑦ ᐅᕝᕙᓗᓃᑦ ᓇᓕᐊᑐᐃᓐᓇᖅ ᐊᖓᔮᕐᓇᖅᑐᖅ/ᐃᓅᓕᓴᐅᑦ.   



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐃᓚᒍᑖ 1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ 

ᐋᖓᔮᕐᓇᖅᑐᑦ  

14. ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᖅ ᑐᑭᖃᖅᐳᖅ  ᐊᑲᐅᖏᓕᐅᕈᑎᖃᖃᑦᑕᕐᓂᕐᒧᑦ ᐊᑐᕈᓂ ᐃᒥᐊᓗᒻᒥᑦ, 

ᓱᕐᕋᖕᓇᖅᑐᒥᑦ ᐅᕝᕙᓗᓃᑦ ᐊᓯᖏᓐᓂᑦ ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ. ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᖅ 

ᑕᐃᒪᐃᓲᖅ ᐊᑐᖅᑕᐅᑲᑕᐃᓐᓇᓕᕈᓂ ᐃᒥᐊᓗᑦ ᐊᒻᒪᓗ/ᐅᕝᕙᓗᓃᑦ ᐊᖓᔮᕐᓇᖅᑐᖅ/ᐃᓅᓕᓴᐅᑦ 

ᐊᑲᐅᖏᓕᐅᕈᑕᖃᕈᓐᓇᖅᑐᖅ ᐋᓐᓂᐊᖃᓕᕈᑕᐅᔪᓐᓇᖅᑐᖅ ᐊᒻᒪ ᓱᓐᓂᖅᓯᒪᔪᑦ, ᓲᕐᓗ ᐋᓂᐊᖃᓕᕈᓐᓇᖅᑐᑦ, 

ᑎᒥᒥᒍᑦ ᐊᔪᕈᑎᑖᕈᓐᓇᖅᑐᑦ ᐊᒻᒪᓗ ᐱᓕᕆᐊᕆᔭᕆᐊᖃᖅᑕᒥᓂᑦ ᐃᖅᑲᓇᐃᔮᒥᓂᑦ ᐊᖏᕐᕋᒥᓂᒡᓗᓃᑦ 

ᐃᒃᓯᓇᐃᔪᓐᓇᖅᑐᖅ. 

ᒪᓕᒋᐊᓖᑦ 

15. ᐃᖅᑲᓇᐃᔭᖅᑎᑦ ᓂᕆᐅᒋᔭᐅᒻᒪᑕ ᐃᖅᑲᓇᐃᔮᒥᓂᑦ ᑲᒪᒋᔭᖃᑦᑎᐊᕆᐊᓖᑦ ᐊᑦᑕᕐᓇᖏᑦᑐᒃᑯᑦ ᑲᔪᓯᑦᑎᐊᖅᑐᒥᒃ 

ᑕᐃᒪᖓᑦ ᓴᖅᑭᑕᐅᒪᑦ ᓄᓇᕗᑦ ᒐᕙᒪᖓ ᐱᓕᒻᒪᒃᓴᓯᒪᒻᒪᑕ ᐊᒻᒪ ᒪᓕᒋᐊᓖᑦ ᒪᓕᑦᑎᐊᕐᓗᒋᑦ ᓄᓇᕗᒻᒥᑦ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᑦ ᒪᓕᒋᐊᓖᑦ ᐱᒻᒪᕆᐅᒋᔭᐅᔪᑦ ᐊᒻᒪ ᐱᓂᐊᕐᕕᖃᑦᑎᐊᕆᐊᖃᕐᓂᕐᒧᑦ. 

16. ᖃᓄᐃᓕᖓᓂᒃᑯᓕᒫᖅ ᐃᖅᑲᓇᐃᔭᖅᑎ ᐱᓕᕆᐊᖃᕐᓗᓂ ᐃᖅᑲᓇᐃᔮᖓᓂᒃ ᑭᒡᖓᖅᑐᕐᓗᒍ ᓄᓇᕗᒻᒥ 

ᒐᕙᒪᒃᑯᑦ ᐊᑐᖅᓯᒪᔭᕆᐊᖃᙱᑦᑐᖅ ᐃᒥᐊᓗᖕᒥᒃ, ᐋᖓᔮᕐᓇᖅᑐᑦ ᐱᕈᖅᑐᕕᓂᕐᓂ ᐊᓯᖏᓐᓂᒃᓘᓐᓃᑦ 

ᐋᖓᔮᕐᓇᖅᑐᓂᒃ ᐊᓰᓐᓇᓕᓯᒪᑎᑦᑎᓗᑎᒃ ᐊᔪᕈᑎᖃᙱᑦᑎᐊᕐᓂᖏᓐᓂ ᐱᓕᕆᐊᒧᑦ ᐱᔪᓐᓇᕐᓂᕐᒧᓪᓗ 

ᐊᐅᓚᓂᖏᓐᓂ ᐃᖅᑲᓇᐃᔭᕐᓂᕐᒥ. ᐃᖅᑲᓇᐃᔭᕐᓇᐅᑉ ᐃᒃᑲᕐᕋᖏᓐᓂᑦ ᖃᖓᑐᐃᓐᓇᓕᒫᒃᑯᑦ, 

ᐃᖅᑲᓇᐃᔭᕐᓇᐅᒍᓐᓃᑎᓪᓗᒍ ᐊᑐᐃᓐᓇᐅᒪᔪᑦ ᐱᓕᕆᐊᔅᓴᖅᑕᖃᖅᑎᓪᓗᒍ ᐊᒻᒪ ᖃᓄᐃᑦᑐᑐᐃᓐᓇᕐᓄᑦ 

ᐃᖅᑲᓇᐃᔭᖅᑎᐅᔪᑦ ᐊᑭᓕᖅᓱᑕᐅᒐᑎᑦ ᐃᑲᔪᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ.   

17. ᐊᑐᕐᓂᕐᓗᑦᑐᑦ ᓘᒃᑖᑯᑎᒍᑦ ᐄᔭᒐᖅᑕᕈᓐᓇᐅᑎᑦ/ᐱᔪᓐᓇᐅᑎᑎᒍᑦ ᐃᓅᓕᓴᐅᑎᑖᖅᑎᑕᐅᓂᕐᒧᑦ  

ᐊᖏᖅᑕᐅᓯᒪᖏᑦᑐᑦ ᐊᑐᖅᑕᐅᔭᕆᐊᖏᓐᓂᑦ ᐃᖅᑲᓇᐃᔭᕈᓂ ᑭᒡᒐᖅᑐᐃᓗᓂ ᓄᓇᕗᑦ ᒐᕙᒪᖓᓂᑦ. 

ᐊᑐᕐᓂᕐᓗᒃᐸᑦ ᐃᓅᓕᓂᐅᑎᓂᒃ ᐱᔮᕆᓗᓂ ᓘᒃᑖᒧᑦ/ᐱᔪᓐᓇᐅᑎᓕᒻᒧᑦ ᐃᓅᓕᓂᐊᖅᓯᔪᓐᓇᕐᓗᓂ 

ᑕᐃᒪᐃᑦᑕᕆᐊᖃᖏᑎᓪᓗᒍ ᐊᒻᒪᓗ/ᐅᕝᕙᓗᓃᑦ ᐅᓗᕆᐊᓇᖅᑐᒦᑐᐃᓐᓇᕆᐊᓕᒃ ᖃᓄᐃᖏᑦᑎᐊᕐᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐃᖅᑲᓇᐃᔭᖅᑎᒧᑦ ᐊᒥᖏᓐᓄᓪᓗ.  

18. ᐊᐅᓚᑦᑎᔩᑦ ᐱᒋᐊᖅᑎᑦᑎᒍᓂ ᑕᐃᒪᐃᑦᑎᐊᕆᐊᓕᒃ ᐃᖅᑲᓇᐃᔭᖅᑎᐅᑉ ᐋᖓᔮᕐᓇᖅᑐᓂᑦ 

ᐊᑐᕐᓂᓗᓐᓂᖓᓄᑦ/ᐊᑐᕈᓂ ᐃᒥᐊᓗᒻᒥᑦ, ᓱᕐᕋᖕᓇᖅᑐᓂᑦ ᐅᕝᕙᓗᓃᑦ ᐊᓯᖏᓐᓂᑦ 

ᐊᖓᔮᕐᓇᖅᑐᓂᑦᓅᓕᓴᐅᑎᓂᑦ ᐊᒃᑐᐊᓂᖃᖅᐸᑦ ᐃᖅᑲᓇᐃᔭᖅᑎᐅᑉ ᐋᓐᓂᐊᖓᓄᑦ ᐊᒻᒪ 

ᐊᑦᑕᕐᓇᖅᑕᐃᓕᒪᓂᕐᒧᑦ, ᐃᖅᑲᓇᐃᔮᒥᓄᓪᓗ ᑲᒪᒋᔭᖃᑦᑎᐊᕐᓂᖓᓄᑦ, ᐅᐸᑦᑎᐊᖃᑦᑕᕐᓂᖓ ᐃᖅᑲᓇᐃᔭᕐᕕᒻᒥᓄᑦ 

ᐃᖅᑲᓇᐃᔭᖃᑎᖃᕈᓐᓇᑦᑎᐊᕈᓂ ᐊᒻᒪ ᖃᓄᐃᖏᑦᑎᐊᕐᓂᖅ ᑎᒥᒥᒍᑦ ᐱᓕᕆᓗᓂ.  

19. ᐊᐅᓚᑦᑎᔨ ᖃᐅᔨᒍᓂ ᐃᖅᑲᓇᐃᔭᖅᑎᒥᑦ ᓱᓐᓂᐅᒪᔪᒥᑦ/ᐋᖔᔮᖅᑐᒥᑦ ᐃᖅᑲᓇᐃᔭᕐᓗᓂ, ᐊᐅᓚᑦᑎᔨ 

ᐊᑐᕆᐊᖃᕋᔭᖅᑐᖅ ᐱᓕᕆᔾᔪᓯᕐᓂᑦ ᓇᓗᓇᐃᖅᓯᒪᔪᑦ ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ ᐃᖅᑲᓇᐃᔭᕐᕕᒻᒥᓂᑦ 

ᐊᑐᐊᒐᖏᓐᓂᑦ (ᐅᐃᒍᐊᕈᓯᖅ A) ᐊᒻᒪ ᑎᑎᕋᕐᕕᒋᓗᒍ ᐋᖓᔮᕐᓇᖅᑐᖅᑐᓯᒪᔪᓄᑦ ᐊᒻᒪ ᖃᓄᐃᓕᓂᕆᔭᐅᔪᒥᒃ 

ᐅᓂᒃᑳᖅ (ᐅᐃᒍᐊᕈᓯᖅ B−ᒥᑦᑐᖅ)  

20. ᐃᖅᑲᓇᐃᔭᖅᑎ ᖃᐅᔨᒍᓂ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒥᓂᒃ ᐊᓯᙳᕈᑕᐅᔪᒧᑦ ᐱᔪᓐᓇᕐᓂᖓᒍᑦ 

ᐃᖅᑲᓇᐃᔮᒥᓄᑦ ᑲᒪᒋᔭᕆᐊᖃᖅᑕᒥᓂᒃ ᖃᐅᔨᒃᑲᐃᔭᕆᐊᓕᒃ ᐊᐅᓚᑦᑎᔨᒥᓂᒃ ᐃᑲᔪᖅᑕᐅᔪᒪᓗᓂ. ᐊᐅᓚᑦᑎᔨ 

ᐃᒪᐃᓕᐅᕆᐊᖃᕋᔭᖅᑐᖅ ᐃᑲᔪᕐᓗᒍ ᐃᖅᑲᓇᐃᔭᖅᑎ ᐊᒻᒪ ᑲᐅᔨᒪᑎᓪᓗᒍ ᐃᓂᖃᕈᓐᓇᕐᓂᕐᒧᑦ ᐱᓕᕆᔾᔪᓰᑦ 

ᓇᓗᓇᐃᖅᓯᒪᔪᑦ ᐅᑎᕈᓐᓇᕐᓂᖓ ᐃᖅᑲᓇᐃᔮᒥᓄᑦ ᐊᑐᐊᒐᖓ:  

21. ᓄᓇᕗᑦ ᒐᕙᒪᖓ ᐱᓕᕆᐊᖃᕐᒪᑦ ᐃᓂᖃᑎᑦᑎᓗᑎᒃ ᐃᖅᑲᓇᐃᔭᖅᑎᒥᓂᒃ ᓇᓗᓇᐃᖅᓯᓯᒪᔪᒧᑦ 

ᐊᒃᓱᕉᓴᓐᓂᕐᒥᓄᑦ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒧᑦ; ᓄᓇᕗᑦ ᒐᕙᒪᖓ ᐃᑲᔪᕈᓐᓇᕐᓂᓕᒫᒥᓄᑦ ᐱᓴᓱᒋᐊᓕᒃ 

ᐊᒃᓱᕈᓴᓐᓂᖏᓐᓄᑦ ᐱᓕᕆᐊᖃᕐᓗᑎᒃ ᐃᓂᖃᖅᑎᑕᐅᓗᓂ  ᐃᖅᑲᓇᐃᔭᖅᑎ. ᑕᑯᓗᒍ ᐃᖅᑲᓇᐃᔮᒥᓄᑦ 

ᐅᑎᕐᓂᕐᒥᓄᑦ ᐊᑐᐊᒐᖅ ᑐᑭᓯᒋᐊᕈᑎᒃᓴᒃᑲᓐᓂᖅ ᐃᓂᖃᕐᓂᒨᖓᔪᓄᑦ.  

ᐱᔪᓐᓇᐅᑎᓖᑦ ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᑦ 

22. ᓱᕐᕋᖕᓇᖅᑐᒧᑦ ᐱᖁᔭᖅ 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

ᐃᓚᒍᑖ 1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ 

ᐋᖓᔮᕐᓇᖅᑐᑦ  

23. ᑎᐹᖕᒧᑦ ᐊᐅᓚᑦᑎᓂᖅ ᐊᒻᒪ ᓱᐴᖅᑐᕐᕕᐅᒋᐊᖃᙱᑦᑐᓄᑦ ᐱᖁᔭᖅ  

24. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓄᑦ ᒪᓕᒐ ᐃᓚᒋᓪᓗᒍ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓄᑦ. 

25. ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐊᑐᐊᒐᖅ  

26. ᐃᖅᑲᓇᐃᔭᖅᑎᓄᑦ ᒪᓕᒐᐃᑦ 1002: ᐃᖅᑲᓇᐃᔭᕐᕕᒋᔭᒥᑦ ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ  

27. ᐅᐃᒍᖓ ᐃ: ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ ᐊᑐᐊᒐᐃᑦ  

28. ᐅᐃᒍᖓ ᐱ: ᐋᖓᔮᕐᓇᖅᑐᖅᑐᓯᒪᔪᓄᑦ ᐊᒻᒪ ᖃᓄᐃᓕᓂᕆᔭᐅᔪᒥᒃ ᐅᓂᒃᑳᖅ  

ᖃᐅᔨᒋᐊᕐᕕᒃᓴᑦ 

29. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ ᖃᐅᔨᒋᐊᕈᓐᓇᖅᑐᑎᑦ: 

ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ ᕿᒥᕐᕈᓂᕐᒧᑦ 

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

975-6211 


